
Coup sur coup 
Geure begien aurrean daukagu he-

rrien askapen-olatua. Autodetermina-
zioa eta burujabetasuna eskatzen di-
tuzte herriek han eta hemen. Nazio-as-
kapena modan dago. 

Aste honetan Kaukaso-ko Kartveliar 
herriari tokatu zaio txanda. Georgiak 
ere, burujabetasun osoa aldarrikatu du 
ekainaren 20an; eta beharrezko urra-
tsak zehazteko. Batzorde berezi bat 
izendatu du Tbilissi-ko Parlamentuan. 
Honen helburu bakarra hau da: inde-
pendentzia lortzea. 

Martxoaren 9an egin zuten georgia-
rrek lehenengo pausua: Georgiaren 
gaintasuna. Goergiaren subiranotasuna 
aldarrikatu. 

Eta orain aldarrikapen hura letra al-
ferra izan ez dadin, prozesua bidera-
tuko duen Batzordea hautatu dute. 
«Ideien mailan bakarrik» ez (Arza-
llus-en jarraitzaileei gaitzi bazaie ere); 
baina errealitate politikoaren mailan 
nahi baitute askatasuna Kartveliar 
anaiek. 

Baina georgiarren eta euskaldunen 
artean desberditasun asko dago. Eta 
hau batez ere, nabarmenki: nazioaren 
askatasuna lortzeko unea somatu de-
nean, askatasun hori jarri dute aurrean: 
eta gainerako guztia gerorako utzi dute. 

Hemen, ez. Hemen beti (1975an. 
esate baterako; edo 1990an, aurtengoa 
baita Gasteizko Parlamentuak Autode-
terminazioaren alde kaleratu zuen 
Agiria), hemen, diogu, orain eta beti, 
beste zerbaitek du lehentasuna; buruja-
betza prozesua gerorako uzteko («ad 
calaendas graecas»). 

Georgiarrak, estoniarrak, lituania-
rrak, arjeliarrak 1962an, espainiarrak 
1808an, frantsesak 1940an, abertzaleak 
izan dira. Eta askatasunaren egunean, 
bat etorri dira gainerakoa geroko uz-
teko. 

Euskaldunok ez gara abertzaleak. 
Eta zernahi aurrejartzen dugu pozik, 
askatasun hori oztopatzeko. 

Hauxe da egia hitsa. 

